
చ. మినమిన లీను మేను నెఱమించుల కొంచెపుటంచుఁగమ్మలుం

గొనఁబగుముద్దుమోము సమకొన్న మెఱుంగులకట్లదండయుం

గనుఁగవఁ గల్గుతేఁటి యొడికంబును సందికడెంబు మించ న

వ్వనిత యువాంతరంగమృగవాగురయై మెలఁగుం గృహంబునన్. 105



తే. ఆకళావతి నిజనాయకాల్పరతుల

నీగి మారవికారంబు హృదయ మన్య

పురుషసంభోగవాంఛతోఁ బొందుఁజేయఁ

దద్వశంవదయై నితాంతంబు మెలఁగు. 106



క. వెలవెట్టి వేఱకైకొన

వలదే కద యింట జారవనితలచీర

ల్గలుగఁగ నందులలోపల

వలసిన యటువంటి వింతవన్నెలు చూపున్. 107



మ. వటసమ్మార్జనగీతరాసభచయప్రహ్లానశబ్దంబు లొ

క్కట నోర న్వెడలం బరున్న సతిసింగారంబు వీక్షించి నీ

విటు నిద్రింపు మటంచు లేచి చన నయ్యబ్జాక్షి యవ్వేళ నూ

రట చేయు న్మదనాస్త్రకోటులకు జారక్రీడలం బ్రోడయై. 108



చ. తన సరిచాకెత ల్తనకు దాపుగ వారలకెల్లఁ దాను గుం

టెనలు వహించుకొంచు నెఱటెక్కులు నిండు విడెంపుచొక్కులు

క. సొగసుఁ గని దాని పెనిమిటి

మగటిమి యెఱిఁగియును మాటిమాటికి నకటా

